
   ద్వీరులఁ బిల్చి కృత్యము సవిస్తరతం దగ నెంచి మంచి యిం

   పారెడుహృద్యవాద్యకలనాకిలగీతకళాకలాపని

   స్తారకులం గవిప్రకరతార్కికశాబ్దికవేదవాదులన్

   గౌరవమొప్ప గొప్పగ నగణ్యధనాదిసనాధులన్ ధృతిన్

   గోరిక మీఱఁ జేయుచు నకుంఠనటత్పదకుంజమంజుమం

   జీరసురత్నపుంజమృదుశింజితము ల్గలరాజహంసికా

   సారససారసధ్వనులసందడులన్ దుడుకందఁ జేయువా

   ణీరభసంబు డంబొదవ నిస్తులభూభృదపాత్తజీవికా

   చారురమాసమాన లగుసానుల జానులు మీరు నాట్యవి

   స్తారపదక్రమాభినయతానవితానవిభాగరాగగో

   ష్ఠీరుతిధీరతిన్ బుధులచిత్తము నత్తగఁ జిత్తగించుచోఁ

   గోరికఁ దెల్పువేళ యని కొంకణటెంకణలాటఖోట సౌ

   వీరశకాదిదేశపృథివీవరు లందఱు ముందుముందుజో

   హారులు చేసి నిల్వ సెలవాయెను మీకిటఁజేర నంచుఁజో

   బ్దారులు దెల్ప జో హుకుమువాదరబాఱుపసందుమీఱు స

   ర్కారు ఖొదాబరాబరుఖరారుమదారులమీరుతీరుద

   ర్బారని యెన్ని పన్నొసఁగి పన్నుగ సన్నుతు లెన్నొ సేయుచో

   మీఱినవేడ్కతోడఁ బుడమిం గడుఁబ్రోచుచు నిత్యసత్యవా

   ణీరతిభారతీరమణునిం బరమాప్తిని మాధవున్ శివా

   చారత నీశు సద్గతిని జంద్రు సదాసుమనఃప్రయుక్తిచో

   సౌరదారావరుం గని యజస్రముఁ గేరుచు మీఱుచుందుగా

   వీరవరేణ్య, రావుకులవేంకటరామమహీపతీ, కృతీ!

   మారసమాకృతీ, సదసమానయశశ్చిరదాననిందిత

   క్షీరపయోధిసౌరమణిశీతకరామరభూమిరుడ్తతీ!

   భూరమణాగ్రగణ్య, మిము బ్రోవుత దేవత లెల్లకాలమున్.

		 ఈ పేజీలో చివరి మార్పు 17 జనవరి 2021న 21:06కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

